
Nunatsinni  plastikkinik atuinerup annikillisarnissaa anguniarlugu Naalakkersuisut
kingusinnerpaamik ~ UPA  2020-mi  suliniutissanik  iliuusissatut  pilersaarusiamik
saggummiissinissaannut  pegqunegarnissaanik Inatsisartut  aalajangiiffigisassaattut
siunnersuut. Suliniutissatut pilersaarutit anguniagassartai tigussaasuussapput iliuusissanillu
ilagartinnegassallutik. Pingaarnertut suliniutissatut anguniagassat EU-mi plastikkinik
atuinerup annikillisaaviginissaanut pimoorussamik suliniutaannut appasinnerussanngillat.
(Inatsisartuni ilaasortaq Mimi Karlsen, Inuit Atagatigiit)

Aallaggaammut Atassut-miit qutsavigissavarput, Inatsisartuni ilaasortaq Mimi Karlsen-ip Inuit
Ataqgatigiit Nunatsinni plastikkinik atuinerup annikillisarnegarnissaanik anguniagagarnissamik
siunertagarluni aalajangiiffigisassatut siunnersuutegarneranut, imatullu Atassut-miit
ogaaseqarfigissavarput.

Atassut-ip pinngortitag avatangiisittalu mianerilluinnarnegarnissaannik pingaartitarilluinnagaraa.
Asimi piliniarfiusartuni eqalogarfiit il il mianerilluinnarnegarnissaanik siulitsinniik ilikkarsimasagut
qujanagisumik amerlasuunik malinnegarput. Ajoraluartumilli aamma piffiit ilaanni, aaffarniuppat
eqalogarfinniuppallu paarsilluanngitsunik inogarpoq, kommuune-miit saliisitsisariagartarnivut.

Illogarfigisami  nunagarfigisanilu eqgagassarpassuit mingutsitsinerillu  annertusiartuinnarfiini,
aningaasarliornerulluunniit  nalaani  ikuallaavittaarnissamut  katersisimanigut  inatsisartuniik
akileegateqatigiilluni anguniagagarneq ogaluinnarani piviusunngortitsineq partiilersuunnagu
angusaavoq pitsassuag.

Ikuallaavinnili ikuallatsinnegarsinnaanngitsunik soorlu saviminikorpassuarnik amerliartuinnartunik
il il ajornartorsiutegarnigut, kommuunet kattuffegarnitta nalaanili, eqgagassarpassuit sinerissamiit
gallunaatt nunaannut assartorneqarsinnaaneri eqgartuisagaagut piviusunngortitsisogassanilu.

Kommuune-mi sulisut, inuillu ataasiakkaat sulegatigiilluarnerisigut, saviminikorsuit containerinut
immiussuullugit, gallunaat nunaannut atoqgitassatut aatsinnegarnerini aningaasat isertinnegartut,
meeqqgat pinnguartarfiinut allanulluunniit atuisinnaasarsimanigut maligassiuineruvoq pitsaasoq.



Atassut-miit arajutsisimanngilarput borgmester-it Naalakkersullu suliagartut, siunnersuutegartup
inatsisartunut gaginneqartup plastikkimik atuineq annikillisinniarlugu plastikkimillu atueqqittarnerup
siuarsarniarnegarnissaa.

Inatsisartut 2018-ip ukiaani avatangiisinut aningaasaateqarfimmik pilersitsinissamik 2019-imut
siunnerfeqarneq  Atassut-miit  qujarunnagaaq. Innuttaasut  suliffeqarfiillu  avatangiisinut
mianerisariagakkatsinnut atoqgiisinnaanermullu siuarsaataasinnaasunut suliniutit iluatsilluarnissaat
Naalakkersuisut suliniutigiumallugu misissuilluarumanerat iluarisimaarnagaag.

Atassut-miit arajutsisimanngilarput, plastikkinik egqgaanerujussuatta kingunerisaanik, nunarsuarmi
piniakkat imarmiunut annertuumik ajornartorsiortitsisugut, kiisalu illogarfinni mikinerusuni
nunagarfippassuarnilu annanik imaarsisarnerup aammalu igitassarpassuit plastikinik aallaavegartut
anorimik teqqarlutik imartatsinnut saavittuarneri anigorniarlugit suliniutegarnermi, qujanartumik
inogarpog mingutsitsinerup atoqgiisinnaanerullu annikillisarnissaanik anguniagagartunik.

Taamaattumik  Atassut-miit  kommuune-ni  inatsisartunilumi  inuit  suliffeqarfiilluunniit
mingutsitsinerup annikinnerpaaffissaminiitinnegarnissaanik suleqgatigilluarnegarnissaat aammalu
misiligummik (pilotprojekt-imik) sapiiserusuttut politikkikkut tapersersornegassasut. Nunani allani
issittumi  najugagartuni, pitsassuarmik ineriartortitsisimaneq ilinniarfiusinnaasut matumani
tappiilliorfiginaveersaartigit.

Taamatut ogaaseqgarluta, siunnersuutegartoq Naalakkersuisullu saggummiinerat Atassut-miit

tamakkiisumik taperserlugu, ataatsimiititaliami peqqgissaarullugu suliap aappassaaneernegartigani
suliarinegassasoq akuersaarluta inassutigaarput.

Qujanag.



